
6. Tailerrak



O
sa

ga
iz

 - 
20

18
 - 

1.
 a

le
 b

er
ez

ia
 - 

28
. O

sa
su

n 
Bi

ltz
ar

ra
: K

om
un

ik
az

io
a-

In
ko

m
un

ik
az

io
a

Osagaiz - 2018 - 1. ale berezia - 110 (124)

6.1. Sexuen arteko meta-komunikazioa

Amaia Urrejola Muguruza
Sexoterapeuta

terapia@xarlingo.eu

Paul Watzlawick-ek dioen bezala, «ezinezkoa da ez komunikatzea» eta komunikazio sexualarekin 
antzekoa gertatzen zaigu. Osasun-arloko lehen mailako arreta zerbitzu guztietan sexuari buruz 
hitz egiten da, ez, ordea, modu eraginkorrean ezta esplizituan ere. Bizitzako uneren batean 
sexualitatearen eremuan zailtasunak suerta daitezke, eta laguntza eskatzen badugu, gehienetan 
osasunaren profesionalengana jotzen dugu eta, zehazki, osasun-zentroetan dauden familia-
medikuengana. Aldiz, gehiegitan, pazienteei arreta eskaintzen zaienean, ez dira izaki sexudun gisa 
tratatzen eta, ondorioz, sexualitatearen dimentsioa ez da aintzat hartzen. Horren atzean arrazoi 
ugari egon daitezke, beste batzuen artean, komunikazio sexualerako ohitura falta, lotsa, gaia tabua 
kontsideratzea, ezagupen falta, denbora falta eta abar. Horrekin batera, osasunean lan egiten 
dugun profesionalok ere izaki sexudunak gara; hau da, sexuaren eraginez diferenteak izateko 
diseinatuta gaude, baita komunikazioari dagokionez ere. 

Beraz, tailer honetan, sexuari buruz nola komunikatzen garen analizatuko dugu, hala nola 
sexuen artean eta sexuari buruz meta-komunikatuko gara, betiere kalitatezko arreta integralean 
hobetzeko asmoarekin. Horretarako, oinarrizko azalpen teorikoak, jarduera praktikoak eta pauta 
batzuk emango dira. 

TAILERRAK

6.2. Wikipedia eta osasuna: bikote banaezina

Galder Gonzalez Larrañaga
EHU

galder158@hotmail.com

Wikipedia munduko 5. webgunerik bisitatuena da. Ingelesezko bertsioak 250 milioi artikulu 
erakusten ditu egunean. Euskarazko webgunerik bisitatuena ere bada, 80.000 artikulu baino 
gehiago ikusten baitira egunean. Entziklopedia gisa, munduko ezagutza guztia pertsona guztien 
esku utzi nahi du, libre. Bisio horrekin milaka artikulu ditu gaixotasun, sindrome, sendagai edo 
terapien inguruan; medikuntzako entziklopedia ireki handiena da gaur egun. 

Ardura handia da Wikipediak duena, beraz: medikuntza-alorreko milaka artikulu eskaintzen ditu, 
eta kalitatez egin behar du, informazio zehatza, zuzena eta fidagarria eskainiz. Helburu horri eutsiz, 
hainbat proiektu garatu dira: WikiMed proiektuak milaka orrialde idatzi ditu zehaztasun handiz. 
Munduko hainbat hizkuntzatara itzuli dira eta sarerako sarbiderik ez duten herrialdetarako offline 
bertsioa eskaini da. 

Wikipedian euskaraz medikuntzari buruzko informazio egokia, zehatza eta sinesgarria emateko 
beharrezkoa da medikuntzako profesionalen laguntza, auzolanean eraikitzen dugun proiektu hau 
indartzeko. Tailer honetan Wikipedian medikuntzari buruz idazteko oinarrizko ikastaroa eskainiko 
dugu, eta medikuntzako profesionalen wikilari-sare bat sortzen saiatu.

G. Gonzalez

6.3. Know pain, no pain

Amaia Etxebarria, Fisioterapeuta
Gixane Orrantia, Fisioterapeuta

Maider Azkuenaga, Fisioterapeuta
Ainhoa Pikaza, Erizaina

amaiaetxeb@gmail.com

Guk geuk, profesional sanitariook, eman behar diegu herritarrei osasun-gaiei buruzko ezagutza eta 
informaziorik eguneratuena. Minak eraginda bizitza normala ezin egin izatea kontsulta-gai ohikoa 
eta errepikakorra da gure praktika klinikoan. Gure pazienteei laguntzen ari  gatzaizkie, benetan? 
Edo guk ematen dizkiegun informazio eta aholkuak dira, agian, arazoaren parte?  

Tailerrean, minari buruzko informazio eguneratua emateko asmoa daukagu, neurozientzien 
aurrerapenetan oinarritua. Minaren kontzeptua sakon jorratuko dugu, burmuinak daukan rola, 
eta kulturaren parte hartzea mina antzemateko ikaskuntzan. Birkontzeptualizazio honek gure 
pazienteentzako diskurtso berria sortuko du, izan ditzaketen sinesmen okerrak alde batera uzteko 
lagungarri izango zaiena, eta minari aurre egiteko jarrera aldaraziko diena, beldurra baztertuz eta 
sendatzeko bidean jarriz. “Know pain, no pain”  (mina ezagutzea minik ez izateko modurik onena 
da).

TAILERRAK


